
WARTA KERATAAN NEGARA BRUNEI DARUSSALAM 

AKTA CUKAI PENDAPATAN 
(Penggal35) 

PERATURAN-PERATURAN CUKAIPENDAPATAN 
(LEMBAGA KAJIAN SEMULA) 

(PROSEDUR PETISYEN BAG1 KAJIAN SEMULA) (PINDAAN), 2018 

Pada menjalankan kuasa yang diberikan oleh bab 66A(14) dari Akta Cukai 
Pendapatan, maka Menteri Kewangan, dengan titah perkenan Kebawah Duli 
Yang Maha Mulia Paduka Seri Baginda Sultan dan Yang Di-Pertuan, dengan ini 
membuat Peraturan-Peraturan yang berikut - 

Gelaran dan permulaan kuat kuasa 

1. Peraturan-Peraturan ini boleh digelar sebagai Peraturan-Peraturan Cukai 
Pendapatan (Lembaga Kajian Semula) (Prosedur Petisyen bagi Kajian Semula) 
(Pindaan), 2018 dan hendaklah mula berjalan kuat kuasanya pada tarikh yang 
sama dengan Perintah Akta Cukai Pendapatan [Pindaan) , 20 18. 

Penggantian peraturan 10 dari S 5812016 

2. Peraturan 10 dari Peraturan-Peraturan Cukai Pendapatan (Lembaga Kajian 
Semula) (Prosedur Petisyen bagi Kajian Semula), 2016, dalam Peraturan- 
Peraturan ini disebut sebagai Peraturan-Peraturan utama, adalah dimansuhkan 
dan digantikan dengan peraturan baru yang berikut - 

"Sepina 

10. (3.) Mana-mana orang yang menghendaki seorang saksi dipanggil 
untuk memberikan keterangan di hadapan Lembaga hendaklah, sekurang- 
kurangnya 14 hari sebelum hari yang ditetapkan untuk pendengaran 
petisyen bagi kajian semula, memberitahu setiausaha kepada Lembaga. 

(2) Setiausaha hendaklah selepas itu meminta Pendaftar Mahkamah 
Besar untuk bertindak di bawah Perintah 38, aturan 14 dari Aturan-Aturan 
Mahkamah Besar (R1 dari Penggal 5 )  dan mengeluarkan dan 
menyampaikan kepada saksi itu suatu sepina ad testificandum atau duces 
tecum, mengikut mana yang dikehendaki, memanggilnya untuk hadir di 
hadapan Lembaga. 

(3) Permintaan setiausaha kepada Pendaftar hendaklah menyatakan 
buku, kertas atau dokumen (jika ada) yang akan dikemukakan oleh saksi itu 
kepada Lembaga bagi maksud kajian semula itu. 

(4) Bayaran bagi pengeluaran sepina itu hendaklah dibayar kepada 
setiausaha oleh orang yang menghendaki saksi itu hadir di hadapan 
Lembaga.". 

Pindaan peraturan 11 

3. Peraturan 11 dari Peraturan-Peraturan utama adalah dipinda - 

(a) dengan memotong "Saman" dari baris pertama dan menggantikannya 
dengan "Notis"; 

(b) dengan memotong "disaman" dari baris ketiga dan menggantikannya 
dengan "diberitahu". 

Pindaan Jadual Kedua 

4. Jadual Kedua kepada Peraturan-Peraturan utama adalah dipinda - 

(a) dalam Borang 1, dengan memotong tajuk dan menggantikannya dengan 
tajuk baru yang berikut - 

"NOTIS PETISYEN BAGI KAJIAN SEMULA DI BAWAH BAB 66B 
KAJIAN SEMULA TERHADAP TAKSIRAN BIL."; 

(b) dalam Borang 2, dengan memotong tajuk dan menggantikannya dengan 
tajuk baru yang berikut - 

"PETISYEN BAGI KAJIAN SEMULA DI BAWAH BAB 66B 
KAJIAN SEMULA TERHADAP TAKSIRAN BIL.". 

Diperbuat pada hari ini 22 haribulan Zulkaedah, Tahun Hijrah 1439 
bersamaan dengan 4 haribulan Ogos, 2018. 

DAYANG NORLIAH BINTI HAJI KULA 
Setiausaha Tetap, 

Kementerian Kewangan, 
Negara Brunei Darussalam. 




